
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை அறம்

12. நடுவு நிலைமை

(நடுநிலைமை தவறாமல் நடப்பத)

தகுதி என ஒன்றும் நன்றே-பகுதியான் பாற்பட்டு ஒழுகப்பெறின்.  11 ஒவ்வொரு வகையிலும், நடுநிலைமையோடு நடந்து கொண்டால், அந்தக் கொள்கை நன்மை தரும்,

செப்பம் உடையவன் ஆக்கம் சிதைவு இன்றி, எச்சத்திற்கு ஏமாப்பு உடைத்து. 112 நடுநிலைமையோடு நடப்பவனுடைய செல்வ வசதி அழியாமல், அவனுடைய பரம்பரைக்கும் நிலையான நன்மையைத் தரும்.

நன்றே தரினும்; நடுவு இகந்து ஆம் ஆக்கத்தை அன்றே ஒழியவிடல் ! -  13 தீமைக்கு இடமில்லாமல், நன்மையே தருவதானாலும், நடுநிலைமை தவறி வரும் செல்வத்தை அப்பொழுதே கைவிட வேண்டும்.

தக்கார் கதவு இலர் என்பது அவர் அவர் எச்சத்தால் காணப்படும்.   4 நடுநிலைமை உள்ளவர், இல்லாதவர் என்பதை அவரவருக்குப் பிறகு ஏற்படும் புகழாலும், பழியாலும் காணலாம்.

கேடும் பெருக்கமும் இல் அல்ல; நெஞ்சத்துக் கோடாமை சான்றோர்க்கு அணி. 115 துன்பமும், செல்வமும் வாழ்வில் இல்லாதவை அல்ல; ஆதலால், உள்ளத்தில் நடுநிலைமை பிசகாமல் இருப்பதே பெரியோருக்குப் பெருமை.

